
PERTANIAN DAN INDUSTRI ASAS  

TANI menyatakan berapa nilai jumlah 

eksport ikan hiasan ke luar negara pada 

tahun 2016 dan 2017. Apakah langkah- 

langkah untuk meningkatkan lagi eksport 

industri ini.



JAWAPAN

Tuan Yang Dipertua,

Ternakan ikan hiasan merupakan salah satu bidang akuakultur 

yang meningkatkan sumbangan pendapatan eksport sektor 

pertanian kepada ekonomi negara. Pada tahun 2016, nilai 

eksport ikan hiasan negara adalah sebanyak RM58.48 juta, 

manakala sehingga bulan November 2017, nilai eksport ikan 

hiasan meningkat 4% iaitu sebanyak RM60.86 juta.

Dalam usaha menggalakkan penghasilan ikan hiasan tempatan 

dan meningkatkan kebolehpasaran di peringkat antarabangsa, 

Kementerian Pertanian dan Industri Asas Tani melalui Jabatan 

Perikanan Malaysia telah menyediakan pelbagai strategi dan 

progam sokongan seperti berikut:

a) Memberikan khidmat nasihat dan bantuan teknikal secara 

percuma meliputi kajian kesesuaian tapak, analisa mutu 

air dan tanah serta ujikaji ancaman penyakit ikan;

b) Peruntukan sebanyak RM200,000 disediakan dalam  

bentuk bantuan pinjaman/sewaan peralatan atau bekalan 

pukat kepada penternak kecil berdasarkan kepada 

permintaan dan bekalan sedia ada;



c) Mengadakan program latihan sangkut kepada para 

penternak di pusat pengembangan akuakultur dan pusat 

penyelidikan ikan air tawar Jabatan Perikanan dalam 

aspek ternakan dan pengeluaran ikan hiasan; dan

d) Mengadakan program inkubator bagi mereka yang telah 

bersedia untuk menjadi usahawan ikan hiasan tetapi 

belum mempunyai kawasan projek.

Dari aspek pemasaran, Kementerian bercadang menyertai 

ekspo perdagangan antarabangsa bagi memberikan peluang 

promosi kepada penternak ikan hiasan yang berpotensi.


